
M’aggiu fatto ’o presebbio, nce aggiu miso
nu poco ‘e tutto: ‘O Cuoco... 'a cantenera...
'na tavula... 'o bancone... o puorco appiso...
‘o llauro ncopp’ ’a votte... 'na bannira..,

Nu mazzo e pummarole... 'a nzerta d’aglie..
‘n’ata ‘e cepolle... 'a frasca... nu mellone...
nu viecchio campagnuolo cu e sciucquaglie
ca pe’ rrialo porta nu capone...

E, poco ’a rasso, na pacchiana vecchia .
cu nu panaro d'ova e ddoie galline...
¥

‘n’ata pacchiana, cu ’a rusetta ’a recchia,
porta ‘a ricotta e quatto pulicine...

LPaucielle... 'O cacciatore mateniero...
nu piscatore... ‘G ménaco cercante
ca, chiatto e ttunno, fa male penziero
p’ ’a schiava saracina provocante!...

Benino dorme sotto a nu pagliaro...
Rimpetto canta ’a lavannara allera...
Nu zampugnaro ¢’ 'o ciaramellaro
sonano sempe, d’ ’a matina a’ seral...

Armenzio, cu 'na sciorta e barba janca,
‘a cimma 'o monte pare ‘o cumandante...
'Na pecurella, sulitaria e stanca,

s’addorme sott” ‘e ppiante ’e legnasante...

'A neve... ’a zingarella... nu traino...
21" Bacco ncopp’ ’a votte p’ allerezza
ride nfaccia a nu maggio cchili vicino

ca porta nu camelo p’ ’a capézza...

‘A grotta... Pangiulille... o puveriello...
A stella ch’accumpare all’oriente...
Maria... Giuseppe... ’o voio... Pasiniello...
ve dico a vvuie ca nun ce manca niente!

Perd, cchitt d'uno ha ditto: Cumme va
ca proprio ’o bammeniello nun ce sta?!

No! O Bammeniello s’hadda fa capace
ca ncopp’ o munno stammo sempe in guerra...
ca fino a quanno nun ce porta ’a pace
¢ inutile che ’a cielo scenne ’nterra...

